
Kareta Paaru Nennoko'pu

Pairiman
Ena' _
Ekamanin

Pairiman esi'pu en yawon kuru Kuri'san pe
te'sen, iya'tai pura Koro'se pon so'si menpaai pe
ri te'sen miri awonsi'ki apiyo' pe a'sisa’ Onisimos
esa’ pe iyesi'pa. Puse ri si ainunsa’ esi' Pu tesa'
piyapai, miripan uya nin si Paara eposa’ esi'pu
miri par1k1 si tau lyesi a'tai. Paaru uriya' On-
isimos ena'pu Kuri'san pe. Kareta Paars Nen-
noko'pu Pairiman Ena’ esi Pairiman ekama'ponin
ipan pe iyekonekato' pe tupoitors pokon pe, Paaru
nuena'poyaine' ipiya’', miri awonsi'ki ereutanu'to’
pe iya, ipi' usentu'man nisa' pe riken pen e'tane
Kuri'san pe e'ni tonpa pe.
Iyawon Ekamanin

Ekamanin (1-3)

Pairiman apuripitu (4-7)

Ipan pe ekama'po Onisimos iwano' pe (8-22)

Iu'matu (23-25)

1 Paaru, a'sisa’ pariki'si ta' Sises Kurai iwano',
miri awonsi'ki utonpa kon Temu'ti winipaino,

Utonpa kon nukwi miri awonsi'ki
e'turawasoman tonpa, Pairiman enakan, 2 A'piya,
uparusi kon enakan, Aki'pas, utonpa kon
pe te'sen soisa enakan, miri awonsi'ki so'si
tamurapi'sen iiww' ta' enakan:

3 Waka  nonkasa' miri awonsi'ki
tuusewankamai' pura e'nito’ Papa, ukuipunu

kon miri awonsi'ki Itepuru Sises Kurai winon
esi iyenakan kon pe.

Tenki Tato' Miri Awonsi'ki fpureman Nito'

4 Tenki tawon ye' ri uri, Papa, itese' pi' e'to’ pi'
ipurema a'tai uyenu yau ikupu uya pi', 5 apune
pura iusinmunkato' miri awonsi'ki Itepuru Sises
Kurai apurito' auya miri awonsi'ki tanporo waku
ton i'nunkato’ auya eta uya pi'. ¢ fpurema apurito'
auya ekamu auya yau wakua pe iku'nin pe iwesi
pa, tanporo ito'’ka'nukus pa tanporon waka ton
Kurai yau uiwano' kon pe nane'. 7 fusi'nunkato’
uya eke pe ri pori' pe uku'sa’ man miri awonsi'ki
uyarinunpasa' iya ri, apune pura imiri, utonpa,
uya waku ton ewan to'panu'sa’ pi'.

Onisimos Iwano' Pe Paarw Uya Ekama'po Ipan
Pe
8 Miri pe iyesi pi', Kurai yau ri enari'mura e'tane,
ayapiyo'mato’ uya ri inku'ton pi' pi, e'tane ikupu
uya pen. 9 E'tane ru'ku, ipan pe tekama'poi'
usinunkan nito' eseru poro ikupu pa anunsa’ uya.
Uri si Paaru pe—intomi'si, miri awonsi'ki seri pe si
a'sisa’' Kurai Sisesiwano' pe. 10Ipan pe iyekama'po
uya, umu, Onisimos™ iwano' pe, umu pe iyenasa’
ra'pu i'sen yau esi koro'tau. 11 Pena iwa ri i'ri
ku'nin pe pura ri iyesi'pu ilwano' pe, e'tane nin si
seri pe asa'yi pi' tapurisen pe nin si iyesi, imiri uya
miri awonsi'ki uri uya.

* 1:10 Onisimos esi Tapurisen Ye'tae'kwape. 1:10 Koro'se 4:9

12 Ina'po uya ipiya—uyewan pe kuru ri nin
te'sen. 13 Inenkurunpapai ri nin esi upiyau, apata'pu
yawon pe upika'tinin pe i'sen yau esi koro'tau
waku itekare wenai. 14 E'tane i'ri ri inku'pai
pura esi'ps ewai' tasa' auya pura iye'tane, inku'pai
iwe'to' kups pa ilwano' pe imiri ta'’kwarukai' pura.
15 fpiyapai na'ki iti'pa pe iyesi aka'ne' pe ri ipiya'
tenna'poto’ pe inkero' pe ri— 16 poitoru pe pen,
e'tane poitoru pe tesi entai, itonpa pe ra'’kwi.
Re'kwi kuru ri upi’ e'tane miri entai kuru ri ra’kwi
pe kuru ipi' iyesi miri, asa'ri ri, ka'pon pe miri
awonsi'ki tonpa pe Itepuru yau.

17¥isakon pe si ukupws auya yau, ereutanu'ki si uri
ereutanuku auya pe ri. 18¥'ri ri ipokena' pen ku'sa’
lya yau ipi' miri pe pura iwomasa' iya yau, e'mato’
pe uya ri iku'ki. 19 Uri, Paaru uya seri menuka
uyemiyatu ke. Uri uya ri e'ma—enpoika uya pen
ni e'tane, ukai'ya imiri ri uya ike ri uwomasa'
man. 20T'se e'ai', utonpa, epika'tito’' inepopai e'ai’
iwini Itepuru poro; uyewan ito'pans'ki Kuraiporo.
21 Uyenu yau umaimu awiri iwesi tai'ma, iyena'
imenuka uya, i'tui'ma ikups auya unekama'po'pu
entai kuru ri.

22 Seri riken pe: Uiws' oton iwa'ku'sa’
inkoneka', apune pura e'ku'to’ man ipiya' enna'po
iwipurema'pu kon ei'nin pe.

23 E'pa'puras, utonpa pe a'sisa’ pe te'sen Kurai
Sises iwano' pe, miyari tato' tuuya ennoko pi' man
iyena'. 24 Miri awonsi'ki e'tuarawasoma tonpa ton
Ma', Aresta'kos, Temas miri awonsi'ki Yru' ri mari

nikayan.
25 Waku nonkasa' Itepuru Sises Kurai uya nesii
aya'kwaru kon piyau.

1:24 Inkupu'pu12:12,25; 13:13; 15:37-39; 19:29; 27:2; Koro'se 4:10,
14; 2 Temu'ti 4:10-11

